
ᐊᑭᖃᙱᑦᑐᒥ 
ᑭᒍᑎᓕᕆᔭᐅᖃᑦᑕᕐᓂᖅ 
ᐱᖃᑕᐅᒍᓐᓇᖅᑐᓄᑦ 
ᐃᓐᓇᑐᖃᕐᓄᑦ
ᐋᓐᑎᐅᕆᔫᒥ ᐃᓐᓇᑐᖃᕐᓄᑦ ᑭᒍᑎᓕᕆᓂᕐᒧᑦ 
ᐱᓕᕆᐊᖑᔪᖅ (OSDCP) ᐱᔪᓐᓇᑎᑦᓯᕙᑦᑐᖅ 
ᐱᐅᓪᓚᕆᑦᑐᒥ ᑭᒍᓐᓂᐊᖅᑕᐅᒍᓐᓇᓂᕐᒥ ᐃᓐᓇᑐᖃᕐᓄᑦ 
ᐱᖃᑕᐅᒍᓐᓇᖅᑎᑕᐅᔪᓄᑦ.

ᑭᒃᑯᑦ ᐱᖃᑕᐅᒍᓐᓇᖅᑲᑦ?
ᐱᖃᑕᐅᒍᓐᓇᑐᐃᓐᓇᕆᐊᖃᖅᑐᑎᑦ ᐃᒪᐃᒍᕕᑦ:

• ᐅᑭᐅᖃᕈᕕᑦ 65ᓂᑦ ᐅᖓᑖᓂᓪᓘᓐᓃᑦ

• ᓄᓇᖃᕈᕕᑦ ᐋᓐᑎᐅᕆᔫᒥ

•  ᐊᕐᕌᒍᑕᒫᑦ ᑮᓇᐅᔾᔭᓵᕆᕙᑦᑕᑎᑦ ᑐᖔᓃᑉᐸᑕ $25,000 
ᐅᑉᕙᓘᓐᓃᑦ ᐊᑉᐸᓯᓐᓂᖅᓴᓂ ᐊᐃᑉᐸᖃᙱᑦᑐᓄᑦ 
ᐃᓐᓇᑐᖃᕐᓄᑦ ᐅᑉᕙᓘᓐᓃᑦ ᐊᐃᑉᐸᖃᖅᑐᓄᑦ ᑲᑎᓯᒪᓗᒋᑦ 
ᑮᓇᐅᔾᔭᓵᕆᕙᑦᑕᓯ $41,500 ᐅᑉᕙᓘᓐᓃᑦ ᐊᑉᐸᓯᓐᓂᖅᓴᓂ 
ᐊᐃᑉᐸᕇᑦᑐᓄᑦ

•  ᐊᓯᐊᒍᑦ ᑭᒍᓐᓂᐊᖅᑕᐅᓂᒃᑯᑦ ᐃᑲᔫᑎᑦᓴᖃᙱᒃᑯᕕᑦ, 
ᐊᓯᐊᒍᑦ ᑲᓇᑕᒥ ᑭᒍᓐᓂᐊᖅᑕᐅᓂᕐᒧᑦ ᐸᕐᓇᐅᑎᒥ (CDCP), 
ᐱᖃᓯᐅᓪᓗᒋᑦ ᓇᓪᓕᐅᒃᑯᒫᖃᖅᑎᑦᓯᔩᑦ ᐅᑉᕙᓘᓐᓃᑦ ᐊᓯᐊᒍᑦ 
ᑭᒍᓐᓂᐊᖅᑕᐅᓂᕐᒧᑦ ᐱᓕᕆᐊᑦᓴᓂ ᒐᕙᒪᓃᖔᖅᑐᓂ ᓲᕐᓗ 
ᐋᓐᑎᐅᕆᔫ ᐅᒃᔅ, ᐋᓐᑎᐅᕆᔫ ᐱᒡᒐᖅᑐᓄᑦ ᐃᑲᔪᖅᓯᒍᑦ 
ᐱᓕᕆᐊᑦᓴᖅ ᐅᑉᕙᓘᓐᓃᑦ ᓄᓇᖃᖅᑳᖅᓯᒪᔪᓄᑦ 
ᐃᓗᓯᓕᕆᓂᕐᒧᑦ ᐃᑲᔫᑎᑦᓴᐃᑦ. ᐱᔨᑦᓯᖅᑕᐅᔪᑦ 
ᐱᒍᓐᓇᑐᐃᓐᓇᕆᐊᓖᑦ ᑲᓇᑕᒥ ᑭᒍᓐᓂᐊᖅᑕᐅᓂᕐᒧᑦ 
ᐸᕐᓇᐅᑎᒥ (CDCP) ᐊᒻᒪᓗ ᐋᓐᑎᐅᕆᔫᒥ ᐃᓐᓇᑐᖃᕐᓄᑦ 
ᑭᒍᑎᓕᕆᓂᕐᒧᑦ ᐱᓕᕆᐊᖑᔪᖅ (OSDCP) ᐱᔨᑦᓯᖅᑕᐅᔪᖅ 
ᐱᖃᑕᐅᒍᓐᓇᓂᕐᒧᑦ ᒪᓕᓐᓂᖃᑐᐊᕈᓂ.

ᓇᒥ ᑭᒍᓐᓂᐊᖅᑕᐅᒍᓐᓇᖅᑯᖓ?
ᑭᒍᓯᕆᔩᑦ ᐊᑐᐃᓐᓇᐅᑎᑕᐅᕙᑦᑐᑦ ᓇᐅᓕᒫᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ (PHU) ᐊᒻᒪᓗ ᓄᓇᓕᓐᓂ 
ᐋᓐᓂᐊᕕᓐᓂ (CHC), ᓄᓇᖃᖅᑳᖅᓯᒪᔪᓄᑦ ᐋᓐᓂᐊᕕᓐᓂ 
(AHAC), ᐊᒻᒪᓗ ᐊᕐᕕᑕᖅᑎᐅᓪᓗᑎᑦ ᑭᒍᓯᕆᕕᓐᓂ ᐃᓚᖏᓐᓂ 
ᓄᓇᓕᓐᓂ.

ᓱᓇᐃᑦ ᐱᔨᑦᓯᖅᑕᐅᒍᑎᒋᒍᓐᓇᖅᑭᒋᑦ ᐊᑭᖃᙱᑦᑐᒥ?
• ᕿᒥᕐᕈᔭᐅᓃᑦ ᐊᒻᒪᓗ ᖃᐅᔨᓴᖅᑕᐅᓃᑦ

• ᑭᒍᑕᐃᔭᖅᑕᐅᒌᒃᑯᑏᑦ

•  ᐃᓚᔭᐅᒍᑏᑦ ᓯᖁᒥᓯᒪᔪᓄᑦ ᑭᒍᑎᓄᑦ ᐅᑉᕙᓘᓐᓃᑦ ᐊᐅᓂᕐᓄᑦ

•  ᐱᓚᑦᑕᐅᓂᖅ ᑭᒍᑏᖅᑕᐅᓂᕐᒧᑦ ᐅᑉᕙᓘᓐᓃᑦ 
ᐱᕈᕈᔾᔨᔪᕕᓂᕐᓄᑦ

• ᑕᕐᕋᑐᖅᑕᐅᓃᑦ

• ᐃᑉᐱᓐᓂᐊᒌᒃᑯᑎᒥ ᑲᐱᔭᐅᓂᖅ

•  ᒪᙳᓕᕆᔭᐅᓂᖅ ᒪᒥᓴᕈᑎᒋᓗᒍ ᐃᒻᒪᑦᓯᒪᔪᒥᒃ ᐋᓐᓂᐊᔪᒥᓪᓗ

•  ᐃᒃᑭᓕᕆᔭᐅᓂᖅ ᒪᒥᓴᕈᑎᒋᓗᒍ ᐃᒃᑭᕐᓗᓕᖅᓯᒪᔪᒥᒃ.

ᖃᓄᕐᓕ ᑭᒍᑎᙳᐊᑦ?
ᑭᒍᑎᙳᐊᓕᖅᑐᖅᑕᐅᓂᖅ, ᐱᖃᓯᐅᓪᓗᒋᑦ ᑭᒍᑎᙳᐊᑦ, 
ᐃᓚᐃᓐᓇᖓ ᐊᑭᓕᖅᑕᐅᒍᓐᓇᖅᑐᑦ ᐅᖃᖃᑎᖃᕆᑦ 
ᐋᓐᓂᐊᓯᐅᖅᑎᓐᓂᑦ ᑐᑭᓯᒋᐊᕐᕕᒋᓗᒍ.

ᖃᓄᖅ ᑐᑦᓯᕋᐅᑎᓕᐅᕈᓐᓇᖅᑯᖓ?
ᖃᑦᓯᒐᓚᓐᓂᑦ ᓇᓖᕌᕐᕕᑦᓴᖃᖅᑐᖅ ᐊᑐᐃᓐᓇᐅᑎᑕᐅᔪᓄᑦ 
ᑕᒪᑐᒥᖓ ᐋᓐᑎᐅᕆᔫᒥ ᐃᓐᓇᑐᖃᕐᓄᑦ ᑭᒍᑎᓕᕆᓂᕐᒧᑦ 
ᐱᓕᕆᐊᕐᒥ:

•  ᑕᑕᑎᕆᓗᑎᑦ ᐃᑭᐊᖅᑭᕕᒃᑯᑎᒍᑦ ᐅᕙᓂ  
ontario.ca/SeniorsDental

•  ᐸᐃᑉᐹᒨᖅᑎᓪᓗᒍ, ᑕᑕᑎᕐᓗᒍ, ᑐᔫᑎᒋᓗᒍᓗ 
ᑎᑎᖅᑲᓂᐊᕐᕕᒃᑯᑦ ᑐᑦᓯᕋᐅᑎᓕᐊᑦ

•  ᐅᐸᒍᑎᓗᑎᑦ ᓇᐅᓕᒫᕐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐅᑉᕙᓘᓐᓃᑦ ᐃᓚᐅᖃᑕᐅᔪᓄᑦ ᓄᓇᓕᓐᓂ ᐋᓐᓂᐊᕐᕕᓐᓄᑦ 
ᐅᑉᕙᓘᓐᓃᑦ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᕐᕕᓐᓂ ᐱᕕᒋᓗᒋᓪᓗ 
ᑕᑕᑎᕋᑦᓴᓂᑦ ᑐᑦᓯᕋᐅᑎᓂᑦ ᐊᒻᒪᓗ/ᐅᑉᕙᓘᓐᓃᑦ 
ᐃᑲᔪᖅᑕᐅᓗᑎᑦ ᑕᑕᑎᕆᓂᒃᑯᑦ ᑐᑦᓯᕋᐅᑎᓕᐊᕐᓂᑦ.

ᖃᓄᐃᑕᐅᓂᐊᖅᑲ ᐊᖏᖅᑕᐅᒍᒪ?
ᑐᑦᓯᕋᐅᑎᓕᐊᕆᓯᒪᔭᐃᑦ ᐊᖏᖅᑕᐅᒍᓂ, ᑐᔪᐃᕕᐅᓂᐊᖅᑐᑎᑦ 
ᑐᙵᓴᐃᒍᑎᓂᑦ ᐊᒻᒪᓗ ᑭᒍᑎᓕᕆᔭᐅᓂᕐᒧᑦ ᐊᐅᑦᑕᔫᕐᒥᒃ. 
ᐱᒍᓐᓇᖁᓪᓗᑎᑦ ᐱᔨᑦᓯᖅᑕᐅᓂᕐᒥ, ᑕᑯᔭᐅᑎᓪᓗᒍ ᐊᐅᑦᑕᔫᖅ 
ᓇᐅᓕᒫᕐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᓄᓇᓕᓐᓂ 
ᐋᓐᓂᐊᕕᒻᒧᑦ, ᐅᑉᕙᓘᓐᓃᑦ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᕕᒻᒧᑦ 
ᑭᒍᓐᓂᐊᕐᕕᖃᖅᑐᓂ.

ᓇᓗᓇᐃᕐᕕᐅᖃᑦᑕᕐᓂᐊᖅᑐᑎᑦ ᐊᕐᕌᒍᑕᒫᑦ 
ᐱᖃᑕᐅᒍᓐᓇᕈᕕᑦ ᐃᓚᐅᖃᑕᐅᓂᕐᒧᑦ ᐱᓕᕆᐊᖓᓂ, 
ᐅᑉᕙᓘᓐᓃᑦ ᖃᓄᖅ ᑐᑦᓯᕋᐅᑎᓕᐅᒃᑲᓐᓂᕈᓐᓇᕐᒪᖔᖅᐱᑦ 
ᐱᔭᕆᐊᖃᕈᓂ.

ᐃᑲᔪᖅᑕᐅᒋᐊᖃᕈᒪᓕ?
ᐅᖄᓚᓗᑎᑦ 416-916-0204
ᐊᑭᖃᙱᑦᑐᖅ 1-833-207-4435
ᑕᐅᑐᙱᑦᑐᓄᑦ ᑐᓵᙱᑦᑐᓄᓪᓗ 1-800-855-0511

